
	ఉ.	
అల్లుఁడు రామరా జనుఁగుటల్లుఁడు గొబ్బురి యౌభళేశుఁ డా

హల్లకహారిఁగన్నఘను నల్లుఁడు పోషణబుద్ధి గట్టురా

జల్లుఁడు వింటినేర్పున సమంచితరూపమునందుఁ జందమా

మల్లుఁడు దేవకీరమణునల్లుడు శత్రుసమిజ్జయంబునన్

రామాభ్యుదయము




	క.	
అన్నన్న మొగము వెన్నుని

యన్నన్న జయించుకన్ను లన్నన్నలినా

సన్నములు నడుము మిక్కిలి

సన్నము మాటలు సుధా ప్రసన్నము లెన్నన్.

విజయవిలాసము




28 లక్షణము

	ఆ.	
రెండుమారు లుచ్చరించుశబ్దమునకు

నంత్యపదము మొదలియ చ్చడంగు

నన్న యన్న యనక యన్నన్న యేమేమి

యనఁగవలయుఁ గృతుల నగనివేశ.

అన్నన్న యనుటకు
,

	క.	
అన్నగరిచిరుతయేనుఁగు

గున్నలపై నెక్కి నిక్కి కోయఁగ వచ్చున్

మిన్నేటిపసిడితామర

లన్నన్న మరేమి చెప్ప నందలికరులన్.

